

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ՈՒ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Անհրաժեշտությունը
Հայաստանի Հանրապետության կառավարության «Հայաստանի Հանրապետության 2023 թվականի պետական բյուջեի մասին» օրենքում վերաբաշխում ու փոփոխություն, Հայաստանի Հանրապետության կառավարության 2021 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու մասին» որոշման նախագծի ընդունումը պայմանավորված է զոհված, հաշմանդամ դարձած զինծառայողների և աշխարհազորայինների, ծնողազուրկ ու uակավ ապահովված բազմազավակ ընտանիքների երեխաների ամառային հանգիստը մանկական առողջարարական ճամբարներում կազմակերպելու անհրաժեշտությամբ:
   Որոշման նախագծով նախատեսվում է Հայաստանի Հանրապետության տարածքային կառավարման և ենթակառուցվածքների նախարարությանը հատկացված գումարը բաշխել Հայաստանի Հանրապետության մարզպետարաններին և Երևանի քաղաքապետարանին` ըստ փաստացի կատարված ծախսերի վերաբերյալ ներկայացված հաշվետվությունների:
    2. Ընթացիկ իրավիճակը և խնդիրները.
Զոհված, հաշմանդամ դարձած զինծառայողների և աշխարհազորայինների, ծնողազուրկ ու uակավ ապահովված բազմազավակ ընտանիքների երեխաների (այսուհետ՝ շահառու խումբ) ամառային հանգիստը մանկական առողջարարական ճամբարներում կազմակերպելու գործընթացի շրջանակներում երեխաներին տրանսպորտային միջոցներով ապահովվելու նպատակով Հայաստանի Հանրապետության տարածքային կառավարման և ենթակառուցվածքների նախարարությանը հատկացված 13,440.0 հազար դրամ գումար, սակայն Հայաստանի Հանրապետության մարզպետարանների և Երևանի քաղաքապետարանի կողմից  ներկայացված հաշվետվությունների համաձայն փաստացի կատարված ծախսերը կազմում են 18,119.0 հազար դրամ` ամփոփված հաշվարկները կցվում են:
    Չբավարարող   4,679.0 հազար դրամն առաջարկում ենք վերաբաշխել` Հայաստանի Հանրապետության 2023 թվականի պետական բյուջեով Հայաստանի Հանրապետության տարածքային կառավարման և ենթակառուցվածքների նախարարության «1072 Ջրամատակարարաման և ջրահեռացման բարելավում» ծրագրի «31003 Եվրոպակական ներդրումային բանկի աջակցությամբ իրականացվող Երևանի ջրամատակարարման բարելավման ծրագրի շրջանակներում ջրամատակարարման և ջրահեռացման ենթակառուցվածքների հիմնանորոգում» միջոցառումից: Նվազեցմումն իրականացվում է տնտեսումների հաշվին: 
[bookmark: _GoBack]Հարկ է  նշել, որ գնման գործընթացները Երևանի քաղաքապետարանի, Արագածոտնի, Արարատի, Լոռու, Շիրակի, Սյունիքի, Վայոց ձորի  մարզպետարանների կողմից կազմակերպվել են ղեկավարվելով «Գնումների մասին»  օրենքի 23-րդ հոդվածի 1-ին մասի 2-րդ կետով, իսկ Արագածոտնի, Արմավիրի, Գեղարքունիքի, Տավուշի մարզպետարանների համար գնման գործընթացների կազմակերպման հիմք է հանդիսացել «Գնումների մասին»  օրենքի 23-րդ հոդվածի 1-ին մասի 4-րդ կետը։
  
   3.Նախագծի մշակման գործընթացում ներգրավված ինստիտուտները և անձինք.
     Նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության կողմից:

   4.Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
 Նախագծի ընդունումը Հայաստանի Հանրապետության 2023 թվականի պետական բյուջեի տարեկան եկամուտների և ծախսերի փոփոխությունների չի հանգեցնում:

  5.  Ակնկալվող արդյունքը. 
        Որոշման ընդունման արդյունքում կապահովվի զոհված, հաշմանդամ դարձած զինծառայողների և աշխարհազորայինների, ծնողազուրկ ու uակավ ապահովված բազմազավակ ընտանիքների երեխաների ամառային հանգստի կազմակերպումը մանկական առողջարարական ճամբարներում։

   6.Իրավական ակտի ընդունման կապակցությամբ այլ նորմատիվ իրավական   ակտերի ընդունման անհրաժեշտություն.
      Կառավարության նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհարժեշտություն  չկա:
  7.Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է  ՀՀ ԱԺ 2021 թվականի օգոստոսի 26-ի ԱԺՈ-002-Ն  որոշմամբ հավանության արժանացած ՀՀ Կառավարության  2021-2026թթ ծրագրի   «1.Անվտանգության և արտաքին քաղաքականության զարգացման ոլորտ, 1.3 պաշտպանության ոլորտի զինված ուժերի բարեփոխումներ» բաժնից:



